
Հիմք ընդունելով «Նորմատիվ իրավական ակտերի մասին» օրենքի 33-րդ և 34-րդ 

հոդվածները՝ Հայաստանի Հանրապետության կառավարությունը    ո ր ո շ ու մ     է. 

1. Հայաստանի Հանրապետության կառավարության 2023 թվականի օգոս-

տոսի 11-ի «Համաշխարհային աստղի հայաստանյան հյուրախաղեր» երաժշտա-

կան նախագծի իրականացման ծրագիրը և ծախսերի նախահաշիվը հաստատելու, 

«Հայաստանի Հանրապետության 2023 թվականի պետական բյուջեի մասին» Հա-

յաստանի Հանրապետության օրենքում վերաբաշխում և փոփոխություններ, Հա-

յաստանի Հանրապետության կառավարության 2022 թվականի դեկտեմբերի 29-ի 

N 2111-Ն որոշման մեջ փոփոխություններ և լրացումներ կատարելու և Հայաստանի 

Հանրապետության կրթության, գիտության, մշակույթի և սպորտի նախարարու-

թյանը գումար հատկացնելու մասին» N 1365-Ն որոշման 1-ին կետով  հաստատ-

ված N 1 հավելվածում կատարել հետևյալ փոփոխությունը  և լրացումը՝ 

1) 13-րդ կետում «2023 թվականի սեպտեմբերի 23-ին» բառերը փոխարինել 

«2024 թվականի ընթացքում՝ ըստ երկկողմանի գրավոր համաձայնեցված ժամա-

նակացույցի։ Կազմակերպությունը գրավոր ներկայացնում է միջոցառման անց-

կացման ժամկետի առավելագույնը 3 առաջարկ, որի հիման վրա պետական մար-

մինը մեկ շաբաթվա ընթացքում հաստատում է ներկայացված առաջարկներից 

որևիցե մեկը։» բառերով. 

2) 14-րդ կետից հետո լրացնել հետևյալ բովանդակությամբ նոր՝ 14.1-ին կետով. 

«14.1. Միջոցառման մեկնարկից առնվազն 1 ամիս առաջ պետական մարմնին 

տրամադրել հատկացված գումարի չափով բանկային երաշխիք:»: 

2. Սույն որոշումն ուժի մեջ է մտնում պաշտոնական հրապարակմանը հաջորդող 

օրվանից:  

